
Rekod dalam bentuk elektronik adalah aset
penting yang boleh hilang atau musnah
melainkan ia diuruskan dengan baik. Rekod
diwujudkan, diterima dan diselenggara
semasa aktiviti urusan pentadbiran
dijalankan. Bagi menyokong pengendalian
urusan pentadbiran yang berterusan,
memenuhi keperluan perundangan dan
memastikan akauntabiliti, penyelenggaraan
rekod yang teratur perlu diwujudkan, di
samping melindungi rekod tersebut selama ia
diperlukan. Justeru, Fakulti Pengurusan
Maklumat UiTM Caw. Negeri Sembilan
Kampus Rembau telah mengadakan program
“SEMINAR ERMS DGFLO” bagi mendedahkan
sistem pengurusan rekod elektronik kepada
pelajar disamping mempelajari dan
menggunakan sistem tersebut.

Seminar ERMS DGFLO ini telah diadakan
pada 24 Mei 2022 selama sehari secara atas
talian bermula dari pukul 8 pagi sehingga 2
petang. Program ini dijalankan bagi
memenuhi keperluan subjek Electronic
Recordkeeping (IMR664) dengan kerjasama
organisasi DGKOM Sdn. Bhd dimana aktiviti
utama DGKOM adalah berkaitan perisian
elektronik. Seramai 50 orang pelajar dari FPM
UiTM Kampus Rembau dan 49 orang pelajar
FPM UiTM Kampus Segamat telah menyertai
seminar ini.

Antara objektif utama program ini diadakan
adalah ;

1) Melahirkan pelajar yang mempunyai
pengetahuan dan kemahiran menguruskan
rekod elektronik seperti penghasilan,
penggunaan, penyelenggaraan dan
penghapusan rekod elektronik secara
berkesan.

2) Mendedahkan kepada pelajar penggunaan
sistem pengurusan rekod elektronik secara
efektif dan efisien.

3) Mempelajari sistem pengurusan rekod
elektronik yang ada dalam pasaran semasa.

Sistem DGFLO yang digunakan dalam
bengkel ini adalah sebuah sistem pengurusan
rekod elektronik yang membolehkan para
pengguna untuk menawan, menyimpan,
mengakses, mengklasifikasi dan memelihara
rekod elektronik secara efektif. Sistem DGFLO
adalah salah satu sistem pengurusan rekod
elektronik yang telah mematuhi akta dan
peraturan yang dikeluarkan oleh Arkib
Negara Malaysia.

Para peserta terlebih dahulu perlu
melakukan konfigurasi di dalam sistem
DGFLO mengikut susunan rekod seperti yang
telah dinyatakan didalam Akta Arkib Negara
Malaysia 2003 selari dengan fungsi
organisasi. Kemudian para peserta diarahkan
untuk memasukkan rekod elektronik yang
telah dicipta ke dalam sistem DGFLO
mengikut format dan kategori dan
menyimpan didalam folder yang telah dicipta
terlebih awal. Menerusi seminar ini juga,
peserta diajar untuk menamakan rekod
elektronik dan memasukkan perihal
metadata dengan betul dan efektif bagi
memudahkan pencarian pada masa
hadapan.

Rajah 1: Paparan muka hadapan sistem DGFLO

Selain memberi pengalaman dan pendedahan awal kepada pelajar berkaitan pengurusan
rekod elektronik, seminar ERMS DGFLO ini telah memberi impak yang besar kepada
peserta dari segi teknologi terkini berkaitan penyimpanan dan penyelenggaraan rekod
elektronik secara atas talian. Rekod elektronik amat penting kepada sesebuah organisasi.
Penyimpanan jangka panjang di dalam pejabat atau secara atas talian harus dititikberatkan
bagi memastikan rekod dan maklumat boleh diakses oleh generasi akan datang. Sebagai
seorang awam kita dikehendaki untuk menyimpan rekod yang mempunyai nilai yang tinggi
ditempat dan platform yang sesuai.

Rajah 2: (Kiri) Proses memasukkan nama dan metadata rekod elektronik (Kanan) Proses konfigurasi sistem DGFLO.

